
చర్చా ప్రశ్నలు
ఈ పాఠములో మీకు బాగా నచ్చిన, లేక మీరు ముఖ్యముగా నేర్చుకొనిన విషయము ఏమిటి? మీకు ఎలాంటి ప్రశ్నలు ఉండినవి?
మన పూర్వభావిత్వములు మన బైబిలు వ్యాఖ్యానమును ఎల్లప్పుడూ ప్రభావితం చేస్తాయా? చేస్తున్న యెడల, మన వ్యక్తిగత నేపథ్యములు, ఊహలు మరియు ఆందోళనల వెలుగులో పొరపాటు వ్యాఖ్యానము నుండి మనలను మనం ఎలా కాపాడుకోగలము?
బైబిలు రచయితలను గురించి మీకున్న జ్ఞానము మీ లేఖన వ్యాఖ్యానమును ఎలా ప్రభావితం చేసింది? కనీసం రెండు ఉదాహరణలు ఇవ్వండి.
మీ వ్యక్తిగత వ్యాఖ్యాన ప్రయత్నములలో ఒక బైబిలు భాగము యొక్క ఏ లక్షణములు ఎక్కువ సహాయకరముగా ఉండినవి (ఉదా. పదజాలము, వ్యాకరణము, వాక్య నిర్మాణము, మొ.)? ఒక బైబిలు భాగములో ఉన్న లక్షణములన్నిటిని చదువుట మీ అధ్యయనము, వ్యాఖ్యానము మీద ఎలాంటి ప్రభావం చూపింది.
ఒక బైబిలు గ్రంథము యొక్క చారిత్రక నేపథ్యమును పరిశోధించుటను మీ బైబిలు అధ్యయనములో ఒక ముఖ్యమైన భాగముగా మీరెందుకు చేయవలసియున్నది?
బైబిలు యొక్క వాస్తవిక శ్రోతలను గురించి మీకు ఎంత వరకు తెలుసు, మరియు ఆ సమాచారము మీ వ్యాఖ్యానమును ఎంత వరకు ప్రభావితం చేసింది?
ఉద్దేశ్యపూర్వక పొరపాటు, దృశ్య పొరపాటు, ప్రభావము చూపు పొరపాటులలో, లేఖన వ్యాఖ్యానములో మీ పెద్ద బలహీనత ఏమిటి? ఎందుకని?
మరొక వ్యక్తి యొక్క లేఖన సారాంశం మీ మునుపటి మరియు/లేక ప్రస్తుత పరిచర్య నేపథ్యములో మీకు సహాయకరముగా ఉండిన కొన్ని విశేషమైన ఉదాహరణలను ఇవ్వండి.
ఒక సమూహ నేపథ్యములో లేఖనములను అధ్యయనం చేయుట ద్వారా ఎలాంటి ప్రయోజనాలు కలిగాయి? ఇతరులతో కలిసి లేఖనములను అధ్యయనం చేయుట సులభంగా ఉందా లేక మీరు సొంతగా చదువుకొనుట కంటే కఠినంగా ఉందా?
మీ ప్రస్తుత పని లేక పరిచర్యలో, మీ శ్రోతల అవసరతలను మీరెలా కనుగొనగలరు? లేఖనములను వారి పరిస్థితులకు అనువర్తించుకొను విషయంలో మీకు ఏమి సహాయపడింది?
సమీక్ష వాక్యము: వ్యాకరణ-చారిత్రిక పద్ధతి లేఖనము యొక్క వ్యాకరణము దృష్ట్యా — దాని పేజీలలో వ్రాయబడియున్న విషయములు — మరియు దాని ప్రాచీన చారిత్రిక నేపథ్యము దృష్ట్యా, ముఖ్యముగా దాని మానవ రచయితలు మరియు శ్రోతల దృష్ట్యా లేఖనము యొక్క అర్థమును కనుగొనుటకు ప్రయత్నిస్తుంది. ఈ వ్యాకరణ మరియు చారిత్రిక కారకములు - రచయిత, పత్రము మరియు వాస్తవిక శ్రోతలు - లేఖన అర్థమును కనుగొనుటకు మార్గదర్శకాలుగా పని చేస్తాయి. రచయిత మీద అతిగా దృష్టిపెట్టుట "ఉద్దేశ్యపూర్వక పొరపాటు"కు నడిపిస్తుంది. పత్రములోని పదముల మీద అతిగా దృష్టిపెట్టుట "దృశ్య పొరపాటు"కు నడిపిస్తుంది. శ్రోతల పై పడు ప్రభావము మీద అతిగా దృష్టిపెట్టుట "ప్రభావమును చూపు పొరపాటు"కు నడిపిస్తుంది. వాక్యభాగము యొక్క అర్థము మూడింటిని - రచయిత, పత్రము మరియు వాస్తవిక శ్రోతలు - పరిగణలోకి తీసుకోవాలి. ఈ మూడు ఒకదానికొకటి తోడ్పడతాయి.
సందర్భ పరిశీలన: జెరెమీ 23వ కీర్తనను చదివినప్పుడు, నిజముగా ఆత్మీయ క్రైస్తవునికి ఎలాంటి సమస్యలు లేక కొరతలు ఉండవని నిర్థారించాడు. ఒకవేళ క్రైస్తవులకు సమస్యలు మరియు కొరతలు ఉంటే, దానికి కారణం వారి పాపము కాబట్టి, వారు మారుమనస్సుపొందాలి. ఒకరు అతనికి అసమ్మతి తెలిపినప్పుడు, అతడు వాక్యభాగము వైపుకు చూపాడు. "అక్కడ 'నాకు లేమి కలుగదు,’ మరియు 'పచ్చిక గల బయళ్ళలో ఆయన నన్ను పరుండజేస్తాడు,' మరియు 'శాంతికరమైన జలముల యొద్దకు నన్ను నడిపిస్తాడు' అని వ్రాయబడియున్నది."
సమీక్ష ప్రశ్నలు:
ఈ కీర్తన ఎవరు వ్రాశారు?
దావీదు జీవితము గురించి మీకేమి తెలుసు?
ఈ కీర్తన అతడు పాపము చేయకపోవుట వలన అతని జీవితములో సమస్యలు లేని దావీదు జీవిత సందర్భమును సూచిస్తుందని మీరు భావిస్తున్నారా? అతని జీవితములో అస్సలు సమస్యలు లేని రోజులు ఎప్పుడున్నాయి?
కీర్తన యొక్క రచయితను గురించిన జ్ఞానము దానిలోని అర్థమును గ్రహించుటలో మనకు ఎలా సహాయం చేస్తుంది?
ఈ సందర్భ పరిశీలన ఏ వ్యాఖ్యాన పొరపాటుకు ప్రాతినిధ్యం వహిస్తుంది?
క్రియా అభ్యాసములు	
మీరు లేఖనమును చదువుచుండగా, మానవుని గుర్తింపు మరియు అతని చారిత్రిక సందర్భము నేపథ్యములో ఈ పదములను మీరు అర్థము చేసుకొనునట్లు చూచుకొనుడి. మీరు వాక్యభాగములోని పదములను అతిగా ఉద్ఘాటిస్తారా?
